
«_____»_______________2016թ. N_____-Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՄԱՐՏԻ 12-Ի N 268-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2009 թվականի մարտի 12-ի «Հայաստանի Հանրապետությունից օդային տրանսպորտի միջոցներով ֆիզիկական անձանց ելքի համար պետական տուրքի գանձումը կազմակերպություններին պատվիրակելու կարգը հաստատելու մասին» N 268-Ն որոշման հավելվածի 14-րդ կետը շարադրել հետևյալ խմբագրությամբ.

«14. Սույն կարգի 15-րդ կետի 3-րդ ենթակետում նշված ուղևորների համար արտոնության հավաստագրի մեկ օրինակը թողնվում է պետական տուրք գանձող կազմակերպությունում, իսկ մյուս օրինակը տրամադրվում է ֆիզիկական անձին, որն այն ներկայացնում է օդանավակայաններում ուղևորների հաշվառում իրականացնող կազմակերպություն:»: 

2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

                   ՎԱՐՉԱՊԵՏ






ՀՈՎԻԿ ԱԲՐԱՀԱՄՅԱՆ  
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՄԱՐՏԻ 12-Ի N 268-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Անհրաժեշտությունը.

Սույն որոշման ընդունումը պայմանավորված է ՀՀ կառավարության 2009 թվականի մարտի 12-ի N 268-Ն որոշման (այսուհետ` Որոշում) կիրառման արդյունքում օդանավակայանում ուղևորների հաշվառման ընթացքում առաջացող խնդիրների լուծման, ուղևորների հաշվառման բնականոն ընթացքի ապահովման անհրաժեշտությամբ:
2. Ընթացիկ իրավիճակը և խնդիրները.

«Պետական տուրքի մասին» ՀՀ օրենքի (այսուհետ` Օրենք) 29-րդ հոդվածով սահմանվում են այլ ծառայությունների կամ գործողությունների համար պետական տուրքի գծով արտոնությունները, որի 1-ին պարբերության «ա» կետի համաձայն` մինչև 12 տարեկան երեխաներն ազատվում են Հայաստանի Հանրապետությունից օդային տրանսպորտի միջոցով ֆիզիկական անձանց (օդային ուղևորների) ելքի համար պետական տուրքի վճարումից: Օրենքով սահմանվում են նաև արտոնությունների կիրառման դեպքում պետական տուրք վճարողների պարտականությունները, մասնավորապես` Օրենքի 5-րդ հոդվածի 1-ին մասի 3-րդ պարբերության համաձայն` պետական տուրք վճարողները պարտավոր են ներկայացնել պետական տուրքի վճարման գծով իրենց վերապահված արտոնությունները հաստատող փաստաթղթերը:

Որոշմամբ կարգավորվում են Օրենքով սահմանված` Հայաստանի Հանրապետությունից օդային ուղևորների ելքի համար պետական տուրքի գանձումը կազմակերպություններին պատվիրակելու կարգի հետ կապված հարաբերությունները, որի հավելվածի 15-րդ կետի 1-ին ենթակետի համաձայն` մինչև 12 տարեկան երեխաների համար Օրենքով սահմանված արտոնության կիրառման համար հիմք հանդիսացող փաստաթուղթ է համարվում երեխայի անձնագիրը, իսկ այն օտարերկրյա պետությունների քաղաքացիների համար, որոնց երեխաների տվյալները ներառվում են ծնողի անձնագրի մեջ` ծնողի անձնագիրը: 

Որոշման հավելվածի 14-րդ կետին համապատասխան` վերը նշված արտոնության կիրառման նպատակով պետական տուրք վճարողներն արտոնության կիրառման համար հիմք հանդիսացող փաստաթղթի լուսապատճենները պետք է ներկայացնեն պետական տուրք գանձող կազմակերպությանը, մինչդեռ Օրենքով արտոնության կիրառման համար նախատեսվում է հավաստող փաստաթղթերի ներկայացումը և ոչ թե դրանց լուսապատճենների տրամադրումը համապատասխան կազմակերպությանը:

Հետևաբար, Որոշման կիրառման արդյունքում օդանավակայանում ուղևորների հաշվառման ընթացքում առաջանում է հաշվառման բնականոն գործընթացի խաթարում` ստեղծելով անհարկի լարվածություն օդանավակայանի մեկնման սրահի հաշվառման հատվածում, ինչը, իր հերթին, հանգեցնում է ուղևորների դժգոհության:

Բացի այդ, Որոշման կիրառումը Զվարթնոց օդանավակայանի և ավիափոխադրողների համար ստեղծում է լրացուցիչ վարչարարություն` անհարկի հերթերի առաջացման հետևանքով ուղևորահոսքերի կառավարման վրա ծախսվող ժամանակի, ներկայացված փաստաթղթերի հավաքագրման, պահպանման (արխիվացման) և, ըստ անհրաժեշտության, դրանց ներկայացման (մասնավորապես` ստուգումների ընթացքում) պահանջների տեսքով:   
3. Տվյալ բնագավառում իրականացվող քաղաքականությունը.

Օրենքի 32-րդ հոդվածի 9-րդ պարբերության համաձայն` առանձին դեպքերում Հայաստանի Հանրապետության կառավարության որոշմամբ պետական տուրքի գանձման լիազորությունն օրենսդրությամբ սահմանված կարգով կարող է պատվիրակվել ձեռնարկություններին, կազմակերպություններին: 

Որոշման հավելվածի 2-րդ կետով` Հայաստանի Հանրապետության ավիափոխադրողների կողմից օդային փոխադրումների իրականացման դեպքում պետական տուրքի գանձումը պատվիրակվում է Հայաստանի Հանրապետության ավիափոխադրողներին, իսկ 5-րդ կետին համապատասխան` ոչ կանոնավոր փոխադրումների դեպքում պետական տուրքի գանձումը պատվիրակվում է օդանավակայան շահագործող կազմակերպություններին: Նշված կազմակերպություններն Օրենքի 29-րդ հոդվածի 1-ին մասով սահմանված արտոնությունները կիրառում են դրանք հիմնավորող փաստաթղթերի հիման վրա` պետական տուրք վճարողներից պահանջելով ներկայացնել այդ փաստաթղթերի լուսապատճենները:

4. Կարգավորման նպատակը և բնույթը.
ՀՀ Սահմանադրության 39-րդ հոդվածի համաձայն` ոչ ոք չի կարող կրել պարտականություններ, որոնք սահմանված չեն օրենքով: 

Օրենքով սահմանվում են տուրքերի տեսակները և դրույքաչափերը, տուրք վճարողներին, տուրքը գանձելու, վերադարձնելու, արտոնություններ տրամադրելու կարգն ու պայմանները, ինչպես նաև պետական տուրք վճարողների իրավունքներն ու պարտականությունները և այլն, և կարգավորում է պետական տուրքի հետ կապված մյուս հարաբերությունները:

Այսպես`
Օրենքի 29-րդ հոդվածի 1-ին մասի «ա» կետի համաձայն` Հայաստանի Հանրապետությունից օդային տրանսպորտի միջոցով ֆիզիկական անձանց (օդային ուղևորների) ելքի համար պետական տուրքի վճարումից ազատվում են մինչև 12 տարեկան երեխաները:

Օրենքի 5-րդ հոդված 1-ին մասի 3-րդ պարբերության համաձայն` պետական տուրք վճարողները պարտավոր են ներկայացնել պետական տուրքի վճարման գծով իրենց վերապահված արտոնությունները հաստատող փաստաթղթերը (Որոշման համաձայն` մինչև 12 տարեկան երեխաների համար արտոնությունները հաստատող փաստաթուղթ է հանդիսանում երեխայի անձնագիրը, իսկ այն օտարերկրյա պետությունների քաղաքացիների համար, որոնց երեխաների տվյալները ներառվում են ծնողի անձնագրի մեջ` ծնողի անձնագիրը):

Այսինքն` պետական տուրքի արտոնությունները, դրա կիրառման համար պետական տուրք վճարողների իրավունքներն ու պարտականությունները սահմանված են Օրենքով:

Մինչդեռ Որոշմամբ կարգավորվում են միայն պետական տուրքի գանձման լիազորությունները համապատասխան կազմակերպություններին պատվիրակելու կարգի հետ կապված հարաբերությունները, և չեն կարող պետական տուրքի արտոնության կիրառման համար սահմանել այլ լրացուցիչ պարտականություններ, որոնք սահմանված չեն Օրենքով, մասնավորապես` անձնագիրը ներկայացնելուց բացի, պարտավորեցնել դրա լուսապատճենի ներկայացումը:

Բացի այդ, ՀՀ-ից փաստացի մեկնած ուղևորների թվի, գանձված պետական տուրքի գումարների, պետական բյուջե փաստացի փոխանցված պետական տուրքի գումարների, տրված արտոնության հավաստագրերի և արտոնությունից օգտված ուղևորների թվի, ինչպես նաև Հայաստանի Հանրապետությունից մեկնած ուղևորների թվի, այդ թվում` պետական տուրքի արտոնություններից օգտվողների և կանխիկ գանձման անդորրագրերով մեկնողների մասին, յուրաքանչյուր օրվա դրությամբ ըստ առանձին ավիափոխադրողների, տեղեկությունները, Որոշման հավելվածով սահմանված կարգի համաձայն, ՀՀ ԿԱ քաղաքացիական ավիացիայի գլխավոր վարչության և ՀՀ ավիափոխադրողների և օդանավակայան շահագործող կազմակերպությունների կողմից համապատասխանաբար յուրաքանչյուր շաբաթվա և ամսվա համար տրամադրվում են ՀՀ ֆինանսների նախարարությանը:

Ելնելով վերոգրյալից և հաշվի առնելով նաև այն հանգամանքը, որ Հայաստանի Հանրապետությունից փաստացի մեկնած ուղևորների անձնագրային տվյալներն ամրագրվում են համապատասխան ծառայության կողմից, և պետական տուրքի հաշվարկման և գանձման կարգի պահպանման նկատմամբ վերահսկողության իրականացման ընթացքում որևէ խախտման հայտնաբերման պարագայում դրանք հնարավոր է ստանալ համապատասխան սահմանային հսկողություն իրականացնող ծառայություններից` նախատեսվում է կատարել համապատասխան փոփոխություն Որոշման հավելվածի 14-րդ կետում, որով նախատեսվում է  պետական տուրք վճարողների կողմից Օրենքի 29-րդ հոդվածով սահմանված արտոնության ստացման համար արտոնությունը հաստատող փաստաթղթի լուսապատճենի ներկայացման պահանջը հանել:
5. Նախագծի մշակման գործընթացում ներգրավված ինստիտուտները և անձինք.
ՀՀ էկոնոմիկայի նախարարություն
6. Ակնկալվող արդյունքը.
Որոշման նախագծի ընդունման արդյունքում կկրճատվի պետական տուրք վճարողների համար սահմանված բեռը, որի հետևանքով կկանոնակարգվի օդանավակայանում ուղևորների հաշվառման գործընթացի բնականոն ընթացքը:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                        ԱՐԾՎԻԿ ՄԻՆԱՍՅԱՆ
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՄԱՐՏԻ 12-Ի N 268-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության կառավարության 2009 թվականի մարտի 12-ի N    268-Ն որոշման մեջ փոփոխությունր կատարելու մասին» Հայաստանի Հանրապետության կառավարության որոշման ընդունումն այլ իրավական ակտերում փոփոխությունների կամ լրացումների անհրաժեշտություն չի առաջացնում:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                        ԱՐԾՎԻԿ ՄԻՆԱՍՅԱՆ
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՄԱՐՏԻ 12-Ի N 268-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության 2009 թվականի մարտի 12-ի N 268-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման ընդունման կապակցությամբ պետական բյուջեում ծախսերի և եկամուտների էական ավելացում կամ նվազեցում չի նախատեսվում:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                       ԱՐԾՎԻԿ ՄԻՆԱՍՅԱՆ
ԱՄՓՈՓԱԹԵՐԹ
«Հայաստանի Հանրապետության կառավարության 2009 թվականի մարտի 12-ի N 268-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների

	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ ԿԱ քաղաքացիական ավիացիայի գլխավոր վարչություն
(05.02.2016թ. թիվ 1.1/12.1/155-16)
	Դիտողություններ և առաջարկություններ չկան:
	Ընդունվել է ի գիտություն:
	

	2.

	ՀՀ ֆինանսների նախարարություն
(12.02.2016թ. թիվ 01/3-4/5020-16)


	ՀՀ ֆինանսների նախարարությունը սկզբունքորեն դեմ չէ անձնագրերի լուսապատճենները ֆիզիկական անձանց կողմից չներկայացնելու մոտեցմանը: Միաժամանակ, առաջարկվել էր դրանց լուսապատճենումը և թղթային կամ այլ եղանակով պահպանման պահանջը պահպանել պետական տուրք գանձող, օդանավակայաններում օդային ուղևորների հաշվառում իրականացնող կազմակերպությունների և ՀՀ ավիափոխադրողների համար:

Հաշվի առնելով վերոնշյալը, առաջարկում եմ վերախմբագրել որոշման նախագծի 1-ին կետում շարադրված ՀՀ կառավարության 12.03.2009թ. N268-Ն որոշման հավելվածի 14-րդ կետը:

Միաժամանակ, առաջարկում եմ նաև նշված կետի վերախմբագրման հետևյալ տարբերակը՝

«14. Հայաստանի Հանրապետությունից օդային ուղևորների ելքի համար օրենքով սահմանված պետական տուրք վճարողների կողմից ներկայացվում են պետական տուրքի վճարման գծով իրենց վերապահված արտոնությունները հաստատող՝ սույն կարգի 15-րդ կետով սահմանված փաստաթղթերի բնօրինակները:

Կիրառված արտոնությունները հիմնավորելու համար՝ ներկայացված փաստաթղթերը համապատասխան կազմակերպությունների կողմից լուսապատճենվում կամ տեսաներածվում  են համապատասխանաբար թղթային կամ էլեկտրոնային կրիչների վրա և  պահպանվում են տվյալ տեսակի փաստաթղթերի պահպանության համար օրենսդրությամբ սահմանված ժամկետում:

Սույն կարգի 15-րդ կետի 3-րդ ենթակետում նշված ուղևորների համար արտոնության հավաստագրի մեկ օրինակը թողնվում է պետական տուրք գանձող կազմակերպությունում, իսկ մյուս օրինակը տրամադրվում է ֆիզիկական անձին, որն այն ներկայացնում է օդանավակայաններում ուղևորների հաշվառում իրականացնող կազմակերպություն:»:
	Չի ընդունվել:


	ՀՀ կառավարությունը որդեգրել է գործարար միջավայրի բարելավմանն ուղղված քաղաքականություն, մասնավորապես` կրճատելով տնտեսվարող սուբյեկտների համար ավելորդ (լրացուցիչ) վարչարարությունը: 
ՀՀ-ից փաստացի մեկնած ուղևորների թվի, գանձված պետական տուրքի գումարների, պետական բյուջե փաստացի փոխանցված պետական տուրքի գումարների, տրված արտոնության հավաստագրերի և արտոնությունից օգտված ուղևորների թվի, ինչպես նաև Հայաստանի Հանրապետությունից մեկնած ուղևորների թվի, այդ թվում` պետական տուրքի արտոնություններից օգտվողների և կանխիկ գանձման անդորրագրերով մեկնողների մասին, յուրաքանչյուր օրվա դրությամբ ըստ առանձին ավիափոխադրողների, տեղեկությունները, ՀՀ ֆինանսների նախարարությունում ստացվում են թե ՀՀ ԿԱ քաղաքացիական ավիացիայի գլխավոր վարչությունից և թե ՀՀ ավիափոխադրողների և օդանավակայան շահագործող կազմակերպությունների կողմից համապատասխանաբար յուրաքանչյուր շաբաթվա և ամսվա համար: Եվ բացի այդ Հայաստանի Հանրապետությունից փաստացի մեկնած ուղևորների անձնագրային տվյալներն ամրագրվում են համապատասխան ծառայության կողմից, և պետական տուրքի հաշվարկման և գանձման կարգի պահպանման նկատմամբ վերահսկողության իրականացման ընթացքում որևէ խախտման հայտնաբերման պարագայում դրանք հնարավոր է ստանալ համապատասխան սահմանային հսկողություն իրականացնող ծառայություններից: Հետևաբար, տվյալ պարագայում` համապատասխան փաստաթղթերը կազմակերպությունների կողմից լուսապատճենելու կամ տեսաներածելու ահնրաժեշտությունը, գտնում ենք, բացակայում է: 

	3.
	ՀՀ արդարադատության նախարարություն
(04.03.2016թ. թիվ 01/14/2404-16)
	1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:

2.Նախագիծը համապատասխանում է հավասար և ավելի բարձր իրավաբանական ուժ ունեցող իրավական ակտերի դրույթներին:



3. Նախագծում իրավական այլ ակտերի նորմերի անհարկի կրկնություններ առկա չեն:

4.Իրավական ակտում համապատասխան փոփոխություն կատարելու անհրաժեշտությունն առկա է:
5. Նախագծում անհրաժեշտ բոլոր հարցերը կարգավորված են: 
6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում: 


7.Նախագծում օրենսդրական տեխնիկայի կանոնները պահպանված են:
	Ընդունված է ի գիտություն:
	


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

 ԷԿՈՆՈՄԻԿԱՅԻ ՆԱԽԱՐԱՐ                                                                                                   ԱՐԾՎԻԿ ՄԻՆԱՍՅԱՆ
Կատարող` Քաղաքացիական ավիացիայի քաղաքականության և 
տնտեսական կարգավորման վարչություն Միլենա Կարապետյան

